
Номинация  “Любительское художественное творчество”
	№ п/п
	Номинант
	Кем выдвинут на соискание Премии
	Краткая характеристика номинанта
	Профсоюзная деятельность

	1.
	Народны літаратурна-музычны салон (аб”яднання) “Крылы”
дзяржаўнай  установы культуры “Цэнтралізава-ная бібліятэчная

сістэма 

г. Наваполацка”

(дырэктар

 М.В. Караваева)

	Пярвічная прафсаюзная

арганізацыя

дзяржаўнай  установы культуры “Цэнтралізаваная бібліятэчная

сістэма 

г. Наваполацка”,

Віцебская абласная арганізацыя Беларускага прафсаюза работнікаў культуры, інфармацыі, спорту і турызму.


	Літаратурна-музычны салон (аб’яднанне) ”Крылы“ пачаў сваю дзейнасць 16 красавіка 2002 года пры дзіцячай бібліятэцы імя А.Пушкіна, з 2018 года працуе пры цэнтральнай бібліятэцы імя У.Маякоўскага па духоўна-патрыятычнаму, мастацка-эстэтычнаму і літаратурна-музычнаму накірунках. За дваццаць гадоў актыўнай творчай дзейнасці калектыў стаў добра вядомым ў горадзе Наваполацку і за яго межамі. Званне ”народны калектыў“ было прысвоена 20 кастрычніка 2005 года і пяць разоў пацверджана (2008, 2011, 2014, 2017, 2020). Ідэя стварэння калектыву належыць яго заснавальніку і кіраўніку Галіне Сяргеееўне Сташкевіч – самадзейнай пісьменніцы і прафесійнаму бібліятэкару. Калектыў аб’ядноўвае творчых людзей Наваполацка, садзейнічае развіццю і папулярызацыі іх творчасці. Эмблемай служыць Пегас, дэвізам з’яўляюцца радкі з верша ”Пророк“ А.С.Пушкіна: ”Глаголом жги сердца людей!“. Гімн напісала ўдзельнік калектыву, член Саюза пісьменнікаў Беларусі Тамара Талкачова. Штотыднева праходзяць паседжанні, дзе абмяркоўваюцца пытанні работы, праводзіцца літаратурная вучоба, ідзе знаёмства з новымі творамі ”крылаўцаў“ і падрыхтоўка да масавых мерапрыемстваў. Удзельнікамі народнага калектыву ”Крылы“ з’яўляюцца як самадзейныя літаратары і музыканты, так  прафесійныя. Многія з іх сваімі творчымі праектамі і мастацкімі творамі паспяхова заявілі аб сабе ў вобласці, рэспубліцы і за яе межамі. Іна Саламаха і Тамара Талкачова - члены Саюза пісьменнікаў Беларусі.Дваццаць гадоў дзейнасці калектыву былі напоўнены рознымі творчымі праектамі і цікавымі падзеямі. З 2008 года традыцыйным стаў песенна-лірычны канцэрт-марафон ”Прыгожая песня Дзвіны – Наваполацк!“, які штогод праходзіць у Дзень горада. Значнай падзеяй для Наваполацка, а таксама калектыву стала рэспубліканская акцыя ”Наваполацк – культурная сталіца Беларусі 2018“. У межах акцыі быў арганізаваны цыкл мерапрыемстваў ”Літаратурныя сустрэчы ў культурнай сталіцы“ з  вядомымі пісьменнікамі Беларусі, сярод якіх Навум Гальпяровіч, Міхась Пазднякоў і іншыя. Галіна Сташкевіч была ўзнагароджана Ганаровай граматай Саюза пісьменнікаў Беларусі. Цыкл мерапрыемстваў ”Малая радзіма – ды большай, здаецца, няма…“ калектыў прысвяціў Году малой радзімы ў Беларусі (2018-2020 гады). Яго склалі, канцэрты, прэзентацыі, вечарыны, дзе ўслаўляліся маленькія куточкі   Беларусі, а таксама родны горад Наваполацк. Сапраўдным прызнаннем у любові малой радзіме стала прэзентацыя кнігі ”Жыві ў вяках, мой родны кут!“ пісьменніцы Тамары Талкачовай і творчыя вечарыны-сустрэчы ”Споведзь душы“ пісьменніцы Галіны Сташкевіч. 

 Вялікі рэзананс у горадзе мела вечарына памяці ”Яркі след на зямлі і вадзе“, прысвечаная 90-годдзю з дня нараджэння Мікалая Генова – першабудаўніка і Ганаровага грамадзяніна Наваполацка, заснавальніка водналыжнага спорту, заслужанага трэнера Рэспублікі Беларусь. Мерапрыемства было арганізавана сумесна з сям’ёй, школай водналыжнікаў і сабрала больш за 500 гледачоў. У 2022 годзе калектыў большую частку сваіх мерапрыемстаў прысвячае Году гістарычнай памяці ў Беларусі.  Цікавай і змястоўнай была вечарына-канцэрт ”Глыбіня слова“ паэтэсы і барда Іны Мароз (Саламаха). Значнай падзеяй таксама стаў канцэрт-юбілей ”Крылья нам даны, чтоб взлететь и постараться суметь в этом полёте дерзком песню свою пропеть!“, прысвечаны 20-гаддзю з дня заснавання аб’яднання. За дваццаць гадоў існавання калектыву было праведзена больш за 700 культурна-масавых мерапрыемстваў, на якіх удзельнікі калектыву мелі магчымасць пазнаеміць жыхароў горада са сваей творчасцю. Аднім з накірункаў работы калектыву з’яўляеца літаратурная дзейнасць. Яго кіраўніком створана серыя кніг ”Паэтычная бібліятэчка“, якая выходзіць з друку ў Полацкім кніжным выдавецтве. Акрамя гэтага, кнігі ”крылаўцаў“ выдаюцца ў Віцебску і Мінску. Убачылі свет калектыўныя зборнікі, сярод якіх ”Святло Перамогі“ і  ”Песня Дзвіны“. Асобныя творы былі надрукаваны як ў гарадскіх, абласных, так і рэспубліканскіх газетах і часопісах. Амаль 300 разоў калектыў быў прадстаўлены на старонках сродкаў масавай інфармацыі. На працягу дваццацігадовай дзейнасці калектыў прымаў удзел у шматлікіх конкурсах, фестывалях рэгіянальнага, абласнога, рэспубліканскага і міжнароднага ўзроўню. У творчай скарбонцы – дыпломы, граматы, прэміі як самога калектыву, так і асобных яго ўдзельнікаў. Неаднаразова калектыў прымаў удзел у Віцебскім абласным свяце-конкурсе самадзейных паэтаў і кампазітараў ”Песні сунічных бароў“, дзе атрымаў больш за 20 дыпломаў. Уладальнікам Гран-пры стала Іна Мароз. Дыпломамі 1, 2, 3 ступені адзначаны як калектыў, так і яго асобныя ўдзельнікі. З 2015 года кіраўнік калектыву вядзе старонку ”Литературно-музыкальное объединение ”Крылья“ ў сацыяльнай сетцы Facebook (https://www.facebook.com/wings.novopolozk), дзе адлюстроўваюцца асноўныя падзеі з жыцця літаратурнага аб’яднання. 
	дзяржаўнай  установы культуры “Цэнтралізаваная бібліятэчная

сістэма 

г. Наваполацка” -  100% ахоп  профсоюзным членствам.


